
Visto o expediente RSCTG 216/2026, a instrutora do procedemento formula a
seguinte proposta de resolucion para a sua aprobacion, se procede, pola

Comisién da Transparencia.

Asunto: Reclamacion en materia de acceso a informacion publica
Num. Expediente: RSCTG 216/2026
Interesado:

Organismo: Concello de Sarria

ANTECEDENTES

Primeiro. O 14.4.2026 o interesado interpuxo ante a Comision da Transparencia
de Galicia unha reclamacion, ao abeiro do disposto na disposicién adicional
quinta da Lei 1/2016, do 18 de xaneiro, de transparencia e bo goberno, contra a
desestimacion presunta dunha solicitude de acceso a informacion publica

presentada con data do 8.3.2026 ante o Concello de Sarria.

Xunto coa reclamacion, o interesado achegou como documentacion anexa a
acreditacion da presentacion da solicitude de acceso no rexistro do Concello de
Sarria (niumero de rexistro 2026-E-RE-488).

Segundo. Con data do 21.4.2026 a Comision da Transparencia, adscrita nese
momento a Valedora do Pobo, solicitou ao Concello de Sarria un informe sobre
a reclamacion presentada, asi como a remisidon do expediente. No escrito
remitido, aludiase por erro a que a solicitude fora presentada ante o Concello de

Pontedeume.

Terceiro. Na documental do expediente consta a certificacion dun acordo
adoptado pola Xunta de Goberno Local do Concello de Sarria, no que se declara
a incompetencia do Concello para a remision do informe instado pola Valedora
do Pobo, toda vez que a peticion efectuada alude a unha solicitude presentada

ante o Concello de Pontedeume.

Cuarto. A Comision da Transparencia esta actualmente adscrita ao Consello
Consultivo de Galicia, logo da modificaciéon da Lei 1/2016, do 18 de xaneiro, de

Transparencia e bo Goberno.

FUNDAMENTOS XURIDICOS
Primeiro. Competencia

O artigo 24.1 da Lei 19/2013, do 9 de decembro, de transparencia, acceso a
informacion publica e bo goberno (en diante, LTAIP), de caracter basico na sua
practica totalidade, establece que contra toda resolucion expresa ou presunta en
materia de acceso a informacion, podera interpofierse unha reclamacion ante o
Consejo de Transparencia y Buen Gobierno, con caracter potestativo e con

caracter previo a sua impugnacién en via contencioso-administrativa.

A disposicion adicional cuarta da LTAIP establece que a resolucion da
reclamacioén prevista no artigo 24 correspondera, nos supostos de resolucidons
ditadas polas Administraciéns das Comunidades auténomas e o seu sector
publico, e polas entidades locais comprendidas no seu ambito territorial, ao

organo independente que determinen as Comunidades Auténomas.

Pola sua banda, o artigo 28 da Lei 1/2016, do 18 de xaneiro, de transparencia e
bo goberno (en diante, LTBG), establece que contra toda resolucion expresa ou

presunta en materia de acceso a informacién publica, podera interpofierse unha

reclamacién ante a Comision da Transparencia, correspondendo a este 6rgano

a sua resolucién, de acordo co disposto no artigo 33 da mesma lei.

Ademais, a disposicién adicional quinta da Lei 1/2016, do 18 de xaneiro, tamén
atribie a Comisién da Transparencia de Galicia a resolucion das reclamacions
en materia de acceso a informacion publica, no suposto de resolucions ditadas

polas entidades locais de Galicia.
Segundo. Procedemento aplicable

O artigo 28.3 da citada LTBG establece que o procedemento de reclamacion se

axustara ao previsto nos numeros 2, 3, e 4 do artigo 24 da LTAIP.

Neste punto é importante considerar que o artigo 24.1 da LTAIP establece que
as reclamacions en materia de acceso a informacion publica teran a
consideracion de substitutivas dos recursos administrativos, para os efectos do
disposto no vixente artigo 112.2 da Lei 39/2015, do 1 de outubro do
procedemento administrativo comun das administracions publicas (en diante,
LPAC). Segundo este artigo 112.2 da LPAC:

“As leis poderan substituir o recurso de alzada, en supostos ou ambitos
sectoriais determinados, e cando a especificidade da materia asi o
xustifique, por outros procedementos de impugnacion, reclamacion,
conciliacion, mediacion e arbitraxe, ante 6rganos colexiados ou Comisions
especificas non sometidas a instruciéns xerarquicas, con respecto aos
principios, garantias e prazos que a presente Lei recoriece as persoas e

aos interesados en todo procedemento administrativo”.,

A configuracién legal das reclamaciéns en materia de acceso a informacién
publica coma un recurso substitutivo do recurso de alzada, de caracter

potestativo, asi coma o teor do artigo 112.2 in fine da LPAC, determinan xa a

aplicacién das previsidons da LPAC en materia de recursos administrativos ao
procedemento destas reclamacions. Asi se establece, de feito, no artigo 24.3 da
LTAIP, segundo o cal “A tramitacion da reclamaciéon axustarase ao disposto en
materia de recursos na Lei 30/1992, de 26 de novembro, de réxime xuridico das

administracions publicas e do procedemento administrativo comun™.

Terceiro. Prazo para as resolucions das solicitudes de acceso. Sentido do

silencio

De acordo co establecido no artigo 20.1 da LTAIP, a resolucién na que se con-
ceda ou denegue o acceso debera notificarselle ao solicitante e aos terceiros
afectados que asi o solicitasen no prazo maximo dun mes desde a recepcion da
solicitude polo 6érgano competente para resolver, prazo que podera ampliarse
por outro mes no caso de que o volume ou a complexidade da informacion asi o

fagan necesario, previa notificacion ao solicitante.

O artigo 20.4 da citada norma establece que, transcorrido o prazo maximo para
resolver sen que se tefa ditado e notificado a resolucién expresa, entenderase

que a solicitude foi desestimada.

Cuarto. Prazo para a presentacion das reclamacions ante a Comisiéon da

Transparencia. Prazo para resolver. Dobre silencio

O artigo 24.2 da LTAIP prevé que a reclamacion se interpora no prazo dun mes
a contar desde o dia seguinte ao da notificacién do acto impugnado ou desde o
dia seguinte a aquel en que se produzan os efectos do silencio administrativo,

" A referencia a Lei 30/1992, do 26 de novembro, do réxime xuridico das administracions publicas e do procedemento

administrativo comun, hoxe derrogada, debe entenderse realizada a LPAC.

sen que exista, ademais, un prazo preclusivo para reclamar contra as desesti-
macions presuntas en materia de acceso (Criterio 1/2016, do Consejo de Trans-

parencia y Buen Gobierno).

De acordo co artigo 24.4 da LTAIP, o prazo maximo para resolver e notificar as
reclamacions relativas a solicitudes de acceso a informacién publica é de tres

meses, transcorrido o cal se entenderan desestimadas.

Agora ben, partindo da premisa de que as reclamacions de acceso tefien a con-
sideracion de substitutivas dos recursos de alzada, compre salientar, pola sua
incidencia, a prevision establecida no artigo 24.1 da LPAC, en relacién co dobre

silencio:

... cando o recurso de alzada se interpuxese contra a desestimacion por silencio
administrativo dunha solicitude polo transcurso do prazo, entenderase estimado
este se, chegado o prazo de resolucion, o 6rgano administrativo competente non
ditou e notificou resolucion expresa, sempre que non se refira as materias enu-

meradas no paragrafo anterior deste numero.

Compre notar que este silencio non se configura como unha mera ficcion xuridica
pois, como dispon o artigo 24 da LPAC, a estimacion por silencio administrativo
ten a todos os efectos a consideracion de acto administrativo finalizador do pro-
cedemento, coa consecuencia de que “a resolucion expresa posterior a produ-

cion do acto so6 podera ditarse de ser confirmatoria deste”.

No suposto agora examinado, debe precisarse que o erro material descrito nos
Antecedentes Segundo e Terceiro (consistente na cita equivocada ao Concello
de Pontedeume na solicitude de informe cursada pola Comision ao Concello de
Sarria) non afecta a validez nin ao computo dos prazos relevantes para esta re-

clamacioén. En efecto, o dito erro circunscribese unicamente ao tramite interno

de peticion de informe entre a Comisién e o Concello, posterior e accesorio a
reclamacion, e non incide, polo tanto sobre a existencia acreditada da solicitude
de acceso orixinaria, que debia ser atendida en todo caso pola administracién

local.

Conforme ao principio xeral segundo o cal a persoa interesada non pode resultar
prexudicada polos erros ou disfuncions imputables a propia Administracién, a
declaracion de incompetencia formulada polo Concello de Sarria (correcta en
canto resposta ao escrito erroneamente redactado) non ten virtualidade para al-
terar o computo do prazo dun mes para resolver a solicitude de acceso do inte-
resado, nin os tres meses de que dispuiia a Comision para resolver a reclama-
cion. Polo tanto, este feito non pode enervar a aplicacion da doutrina do dobre

silencio.

Acreditado, polo tanto, que o interesado presentou ante o Concello de Sarria
unha solicitude de acceso a informacién publica que non foi atendida en prazo,
e que a Comisién da Transparencia tampouco resolveu e notificou a resolucién
da reclamaciéon no prazo de tres meses desde a sua interposicion, debe enten-
derse que opera o dobre silencio en sentido estimatorio, de conformidade co
artigo 24.1 da LPAC.

En conclusién, esta Comisidn ha de reconecer o dereito de acceso do interesado

a informacién publica por el solicitada, na medida na que esta exista.

Con base nos feitos e fundamentos xuridicos anteriormente expresados, a Co-

mision da Transparencia, por unanimidade dos seus membros,

ACORDA

Primeiro. Estimar a reclamacion interposta por
contra a desestimacion presunta da solicitude de acceso a informacion publica
presentada o 8.3.2026 ante o Concello de Sarria, por aplicacion da doutrina do

dobre silencio administrativo positivo prevista no artigo 24.1 da LPAC.

Segundo. Recorfiecer o dereito do interesado a acceder a informacion solicitada
e requirir ao Concello de Sarria para que faga efectivo o acceso a informacién
obxecto da solicitude, dando conta a Comisibn da Transparencia do

cumprimento desta resolucion.

Contra esta resolucion que pon fin & via administrativa unicamente cabe, en caso
de desconformidade, interpofier recurso contencioso-administrativo no prazo de
dous meses, contados dende o dia seguinte ao da notificacion desta resolucion,
ante a Sala do Contencioso Administrativo do Tribunal Superior de Xustiza de
Galicia, de conformidade co previsto no artigo 10 da Lei 29/1998, do 13 de xullo,

reguladora da xurisdicién contencioso-administrativa.

Santiago de Compostela, na data da sinatura.

Andrés Lago Louro

Presidente da Comision da Transparencia



